	НАЦЫЯНАЛЬНЫ СХОД 
РЭСПУБЛІКІ БЕЛАРУСЬ

ПАЛАТА ПРАДСТАЎНІКОЎ

Пастаянная камісія па адукацыі,
культуры і навуцы 

Дом Урада, 220010, г. Мінск
тэл./факс (017) 222 65 45, факс (017) 327 37 84
E-mail: aduk@house.gov.by
	НАЦИОНАЛЬНОЕ СОБРАНИЕ
РЕСПУБЛИКИ БЕЛАРУСЬ

ПАЛАТА ПРЕДСТАВИТЕЛЕЙ
Постоянная комиссия по образованию, культуре и науке 

Дом Правительства, 220010, г. Минск  
тел./факс (017) 222 65 45, факс (017) 327 37 84
E-mail: aduk@house.gov.by




	02.06.2020   № 20-06/97
	(для інфармавання заяўнікаў)


У Пастаяннай камісіі Палаты прадстаўнікоў Нацыянальнага сходу Рэспублікі Беларусь па адукацыі, культуры і навуцы разгледжаны калектыўны зварот з прапановай аб урэгуляванні на заканадаўчым узроўні пытання аб выбары мовы зносін пры атрыманні фінансавых паслуг.
Па сутнасці звароту мяркуем магчымым адзначыць наступнае.

У адпаведнасці з артыкулам 17 Канстытуцыі Рэспублікі Беларусь дзяржаўнымі мовамі Рэспублікі Беларусь з’яўляюцца беларуская і руская мовы.

Асноўным нарматыўным прававым актам у сферы заканадаўства аб мовах з’яўляецца Закон Рэспублікі Беларусь ад 26 студзеня 1990 года «Аб мовах у Рэспубліцы Беларусь» (у рэдакцыі Закона Рэспублікі Беларусь ад 13 ліпеня 1998 года). Дадзены акт замацоўвае асновы выкарыстання моў у найбольш важных сферах жыццядзейнасці грамадства і дзяржавы. Да таго ж Законам урэгуляваны пытанні развіцця і ўжывання беларускай, рускай і іншых моў, якімі карыстаецца насельніцтва рэспублікі ў дзяржаўным, сацыяльна-эканамічным і культурным жыцці, а таксама пытанні аховы правоў і свабод грамадзян Рэспублікі Беларусь, замежных грамадзян і асоб без грамадзянства ў дадзенай сферы.
У сферы абслугоўвання названы Закон гарантуе кожнаму грамадзяніну неад’емнае права на атрыманне паслуг на беларускай або рускай мове.
Паколькі заканадаўства Рэспублікі Беларусь не ўстанаўлівае ніякіх абмежаванняў для адной дзяржаўнай мовы і прывілей для іншай, мяркуем, што прававыя падставы для рэалізацыі выкладзеных у звароце прапаноў адсутнічаюць. 
Адначасова паведамляем, што ў адпаведнасці з часткай першай артыкула 99 Канстытуцыі Рэспублікі Беларусь права заканадаўчай ініцыятывы належыць Прэзідэнту Рэспублікі Беларусь, дэпутатам Палаты прадстаўнікоў, Савету Рэспублікі, Ураду, а таксама грамадзянам, якія валодаюць выбарчым правам, у колькасці не менш за 50 тысяч чалавек. Такім чынам, Вы можаце ініцыяваць пытанне аб унясенні змяненняў у Закон “Аб мовах у Рэспубліцы Беларусь”, падрыхтаваўшы адпаведны законапраект і заручыўшыся падтрымкай грамадзян.

Старшыня камісіі






        І.А.Марзалюк
Гамезо 222 32 81

